
CAP. XIII.

53



49 Cusci succedià ne a cunsümasiun di seculi: sciurtiàn feua i angei, e separiàn i cattivi de mezu a i giüsti,

50 E i cacciàn ne a furnaxa du feugu: là ghe sân
centi e ruggiâ de denti.

51 Eì inteizu tütte queste cose? Sci Segnû, g’han rispostu.

52 E u g’ha ditu: per questu qualunque Scriba istruìu
pe u regnu du sê u sumeggia a un puæ de famiggia
che u tia fеua da u so tezoru roba neuva e roba üzâ.

53 Quandu Gesü u l’ha terminòu queste parabule u
l’è partiu de là.

54 E vegnüu ne a so patria, u l'insegnava in tê so
scinagoghe, de moddu che restavan mâveggiæ e dixeivan: dunde mai u l'ha questu piggiâ questa sapiensa
e i miacui?

55 U nun è questu u figgiu d’ün artexan? so muœ a
nun è quella che se ciamma Maria, e i so fræ, quelli che
se ciamman, Giacumu, Giuseppe, Scimun, e Giüdda;

56 E ê so seu nu sun tütte pressu de nuì? dunque
dunde a questu tütte queste cose sun vegnüe?

57 E ean scandalizzæ de lê. Ma Gesü u g’ha ditu:
nun è sensa onû ün prufeta, feua che ne a so patria e in
caza so.

